Bloque 2. Tema 7.

Os Decretos de Nova Planta e os seus, efectos.

No ano 1700 o rei Felipe V de Borbon recibiu a coroa de Espaiia. Naqueles momentos esta
estaba formada por un conglomerado de reinos, cada un dos cales tifia leis, foros e institucions
diferentes. Dentro dos territorios peninsulares, o poder do rei era forte na Coroa de Castela, pero

estaba suxeito a fortes limitacions na Coroa de Aragon.

Os Decretos de Nova Planta forman parte dun programa de reformas politicas e
administrativas que Felipe V introduciu desde o inicio do seu reinado, co obxectivo de establecer
un maior grao de centralizacion do poder politico e a unificacion lexislativa e institucional en
Espana. Inspiradas no modelo politico francés, estas reformas son un conxunto de decretos asinados
polo monarca durante a Guerra de Sucesion mediante os que se aboliron os foros e boa parte das
institucions e leis propias da Coroa de Aragon, como castigo ao apoio aragonés a Carlos de Austria
durante a Guerra de Sucesion. Felipe V, apoiado na forza militar das stias tropas e a medida que ia
recuperando territorios, aboliu os privilexios de Aragén e Valencia (1707), Mallorca (1715) e

Catalufia (1716), imponendo as leis de Castela.

Coa aplicacion dos Decretos de Nova Planta, os reinos da Coroa de Aragon perderon a

sia autonomia politica e institucional, sendo sometidos aos modelos castelans. Os principais

contidos dos Decretos foron os seguintes:

=>» As institucions particulares aragonesas (como Cortes, Deputacions, Consellos ou

Generalitat) foron suprimidas.
=>» Os vicerreis foron substituidos por capitans xenerais (rebaixando tamén as stas atribucions).

=>» Os concellos pasaron a estar presididos por correxidores e introducironse os intendentes para

a administracion fiscal e econdmica.

=>» Os tribunais xudiciais dos territorios aragoneses foron modificados mediante a creacion das
novas Audiencias en Zaragoza, Valencia, Mallorca e Barcelona, que asumiron funcidns
xudiciais e de goberno a imitaciéon das de Castela. O dereito publico propio foi substituido
polo castelan, ainda que se mantiveron determinados elementos do dereito civil propio,
especialmente en Catalufia, Aragon e¢ Mallorca. O castelan pasou a ser a lingua da

Administracion e dos tribunais reais.



=>» Ao perder as stias Cortes e institucions, os territorios aragoneses perden tamén a capacidade
de limitar as esixencias do rei para cobrar novos tributos, quedando sometidos 4 lexislacion
tributaria casteld. Asi mesmo impuxéronse as quintas para o recrutamento de soldados,

servizo do que ates estaban exentos.

No terreo econémico, en cambio, vironse favorecidos, xa que as aduanas interiores que
existian entre os distintos reinos da Coroa de Aragdn e Castela foron suprimidas, de modo que os
comerciantes catalans puideron iniciar no século XVIII a sua expansion pola peninsula Ibérica,

contribuindo ao despegue econémico de Cataluiia.

Cos Decretos de Nova Planta incrementouse o centralismo borbénico, cunha maior
uniformizacion dos territorios, ainda que subsistiron numerosos particularismos politicos e
xurisdicionais, caso de Navarra e as provincias vascas. Estas mantiveron os seus privilexios forais
€ 0s seus réximes especiais (provincias exentas), en gran parte polo apoio prestado & causa

borbonica durante a Guerra de Sucesion.



